
   « ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ
ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

		1. Իրավական ակտի նպատակը
	Սույն նախագծի ընդունման նպատակն է ապահովել Հյուսիս-հարավ ճանապարհային միջանցքի ներդրումային ծրագիր - Տրանշ 4-ի՝ Քաջարան-Ագարակ 32 կմ ճանապարհահատվածի շինարարական աշխատանքների անխափան իրականացումը, ինչպես նաև «Դիմակայուն եւ ներառական ճանապարհային հատվածի բարելավում» ծրագրի շրջանակներում Հյուսիս-հարավ ճանապարհային միջանցքի Սիսիան-Քաջարան ճանապարհահատվածի հողերի օտարման և տարաբնակեցման ծրագրի (ՀՕՏԾ) շրջանակներում ազդակիր հողամասերի գնահատման, մանրամասն չափագրման հետազոտության և գույքագրման իրականացումը և Բարգուշատի թունելի նախագծի անվտանգության փորձաքննության իրականացումը:

	2. Ընթացիկ իրավիճակը և խնդիրները
Նախագծով առաջարկվում է 1049 «Ճանապարհային ցանցի բարելավում» ծրագրի շրջանակներում «Ճանապարհային դեպարտամենտ» հիմնադրամի կողմից իրականացվող վարկային ծրագրերի միջև կատարել մի շարք վերաբաշխումներ և փոփոխություններ՝ 8.4 մլրդ գումարի չափով պայմանավորված Հյուսիս-հարավ ճանապարհային միջանցքի ներդրումային ծրագիր-Տրանշ 4-ի անխափան իրականացման հետ, մասնավորապես․

-1049-21012 «Եվրասիական զարգացման բանկի աջակցությամբ իրականացվող Հյուսիս-հարավ միջանցքի զարգացման ծրագիր» 
Սույն միջոցառման շրջանակներում Եվրասիական զարգացման բանկի ֆինանսավորմամբ իրականացվում է Հյուսիս-հարավ միջանցքի զարգացման ծրագրի Քաջարան-Ագարակ ճանապարհի 32կմ հատվածի շինարարությունը, որի շրջանակներում շինարարական աշխատանքները ընթանում են բարձր տեմպերով: 2025թ-ի ինը ամիսների համար 5112 հոդվածով 10.2 մլրդ գումարի բյուջեի կատարողականը կազմել է 93%, որի շրջանակներում սեպտեմբերի 17-ի դրությամբ վճարվել են կապալառուի հունվար-հունիս ամիսների համար ներկայացված կատարողականները շուրջ 9.49 մլրդ ՀՀ դրամի չափով: Չորրորդ եռամսյակի համար գումարներ նախատեսված չեն: Առկա է վճարման պարտավորություն հունիս ամսվա աշխատանքների համար համաֆինանսավորման մասով 38,407.81 ԱՄՆ դոլարի չափով: Հաշվի առնելով այն հանգամանքը, որ Կապալառուի կողմից  ներկայացված դրամական հոսքերի թարմացված կանխատեսման համաձայն 2025թ․ հուլիս – նոյեմբեր ամիսների համար վճարման ենթակա գումարը կկազմի մոտ 24 մլն ԱՄՆ դոլար կամ շուրջ 9,3 մլրդ ՀՀ դրամ, իսկ միջոցառմամբ սահմանված գումարների մնացորդը կազմում է մոտ 710 մլն ՀՀ դրամ, ուստի անհրաժեշտություն է առաջանում ավելացնել թիվ 21012 միջոցառման 5112 հոդվածը 8,400,000.0 հազ. դրամով, որից 6,700,000.0 հազ. դրամը վարկային և 1,700,000.0 հազ. դրամը համաֆինանսավորման մասով։ Անհրաժեշտ գումարների հիմնական մասը առաջարկվում է վերաբաշխել նույն ծրագրի 21018 «Հյուսիս-հարավ ճանապարհային միջանցքի զարգացման ծրագրի Քաջարանի թունելի և մոտեցումների կառուցում» միջոցառման 5112 և 5134 հոդվածներով նախատեսված 7,707,355.7 հազար դրամ գումարներից, հաշվի առնելով, որ նշված միջոցառման շրջանակներում նախատեսված էր իրականացնել կանխավճար կապալառուին և տեխնիկական վերահսկողին, սակայն մրցութային գործընթացները գտնվում են գնահատման փուլում, ուստի Պայմանագրերի կնքումը ընթացիկ տարում չի իրականացվի: Անհրաժեշտ գումարի պակասող մասը առաջարկվում է վերաբաշխել նույն ծրագրի 21004 «Ասիական զարգացման բանկի աջակցությամբ իրականացվող Մ6 Վանաձոր-Ալավերդի-Վրաստանի սահման միջպետական նշանակության ճանապարհի ծրագրի կառուցում և հիմնանորոգում» միջոցառման 5134 հոդվածից և 11016 միջոցառման 4657 հոդվածից: Քանի որ միջոցառմամբ սահմանված գումարները նախատեսված են եղել իրականացնել վճարումներ Մ6 ծրագրի ներքո կնքված նախագծանախահաշվային փաստաթղթերի պատրաստման խորհրդատվական պայմանագրով նախատեսված աշխատանքների ամբողջական իրականացման համար, մինչդեռ, համաձայն պայմանագրի վերջին փոփոխությունների և Խորհրդատուի կողմից ներկայացված նոր աշխատանքային գրաֆիկի, նախագծերի վերջնական փորձաքննություն անցած փաթեթները ներկայացվելու են 2025թ․ դեկտեմբերին, հետևաբար դրանց դիմաց վճարումները հնարավոր կլինի իրականացնել միայն 2026թ․ առաջին եռամսյակին: Այսպիսով, 2025թ․ նախատեսված գումարները ամբողջությամբ չեն օգտագործվելու, ուստի չօգտագործված միջոցները նպատակահարմար է ուղղել 21012 միջոցառմանը: 
	Սույն փոփոխությունների արդյունքում 21012 միջոցառման արդյունքային ցուցանիշները չեն փոփոխվում, քանի որ միջոցառման ներքո կնքված թվով մեկ կապալի պայմանագրի շրջանակներում են իրականացվում բոլոր վճարումները: Սակայն ճշգրտման նպատակով նվազեցվում են նախատեսված վարչական սարքավորումների և ոչ նյութական հիմնական միջոցների ցուցանիշները, քանի որ վերջիններիս մասով գումարներ նախատեսված չեն: Այն միջոցառումները, որոնցից նվազեցվում են գումարները՝ համապատասխանաբար փոփոխվում են նաև արդյունքային ցուցանիշները:
[bookmark: _Hlk208414960]-1049-21026 «Ասիական Զարգացման Բանկի աջակցությամբ իրականացվող «Դիմակայուն եւ ներառական ճանապարհային հատվածի բարելավման ծրագիր», Սիսիան-Քաջարան Հյուսիսային հատվածի կառուցում» 
Հյուսիս-հարավ ճանապարհային միջանցքի ներդրումային ծրագիր - Տրանշ 4-ի շրջանակներում Մ-2 միջպետական նշանակության ավտոմոբիլային ճանապարհի մաս հանդիսացող Սիսիան - Քաջարան ճանապարհահատվածի կառուցման ծրագրի (այսուհետ՝ Ծրագիր) շրջանակներում հողերի օտարման և տարաբնակեցման ծրագիրը (ՀՕՏԾ) պատրաստելու նպատակով 2022 թվականին դոնոր կազմակերպության կողմից տրամադրված տեխնիկական աջակցության շրջանակներում վարձվել է խորհրդատվական ընկերություն (այսուհետ՝ Խորհրդատու)՝ վերը նշված առաջադրանքի համար խորհրդատվական ծառայություններ մատուցելու նպատակով։ Խորհրդատուն ՀՕՏԾ պատրաստման աշխատանքներն ավարտել է 2024 թվականի վերջին և ազդակիր հողամասերի Գնահատման փաթեթները (ներառյալ գնահատման հաշվետվությունները) տրամադրել է «Ճանապարհային դեպարտամենտ» հիմնադրամին, որոնք փոխանցվել են ՀՕՏԾ իրականացնող ընկերությանը՝ օտարման գործընթացը սկսելու համար։ Սակայն ՀՕՏԾ իրականացնող ընկերությունը չի կարողացել սահմանված կարգով իրականացնել օտարման գործընթացը՝ քանի որ գնահատման հաշվետվությունների ուսւոմնասիրման  արդյունքում արձանագրված մի շարք  թերություններն ու «Գնահատման գործունեության մասին» ՀՀ օրենքի պահանջներին անհամապատասխանությունները՝ հանգեցրել են ազդակիր հողամասերի գնահատված արժեքների անարժանահավատության, և որպես հետևանք իրավասու մարմնի կողմից գնահատողի որակավորման վկայականի գործողությունը դադարեցվել և ճանաչվել է ուժը կորցրած։
Հաշվի առնելով վերոգրյալը, որոշում է կայացվել սկսել նոր գնման գործընթաց, որի նպատակն է ձեռք բերել խորհրդատվական ծառայություններ՝ ՀՕՏԾ շրջանակներում ազդակիր հողամասերը գնահատելու, փաթեթների մեջ առկա թերությունները շտկելու նպատակով, ինչը հնարավորություն կտա շարունակել հողերի օտարման և փոխհատուցման գործընթացը՝ ՀՀ օրենսդրությանը համապատասխան, ինչպես նաև ապահովել ընդհանուր Ծրագրի անխափան մեկնարկը և իրականացումը: Ավելացնենք, որ ՀՀ կառավարության թիվ 2081-Ն առ 27.12.2024թ. որոշման համաձայն Ծրագրի շրջանակներում օտարվող սեփականության օտարման գործընթացն սկսելու վերջնաժամկետը 2025 թվականի դեկտեմբերի 1-ն է, սակայն վերոնշյալ հանգամանքներով պայմանավորված այդ ժամկետում հնարավոր չէ սկսել գործընթացը և այդ հանգամանքով պայմանավորված ներկայում շրջանառության մեջ է դրվել սեփականության օտարման գործընթացն սկսելու վերջնաժամկետը երկարաձգելու մասին ՀՀ կառավարության որոշման նախագիծ: 
Ծրագրի ՀՕՏԾ-ի շրջանակներում օտարման հետ կապված փոխհատուցումների ծախսերը նախատեսված են ՀՀ պետական բյուջեի 1049 ծրագրի 11016 «Ասիական զարգացման բանկի աջակցությամբ իրականացվող Հյուսիս-հարավ ճանապարհային միջանցքի զարգացման ծրագրի Սիսիան-Քաջարան 60կմ-ի ճանապարհի Հյուսիսային ենթահատվածի համակարգում և կառավարում» միջոցառման շրջանակներում (Սիսիան-Քաջարան մոտ 60կմ հատվածի հողերի օտարման և տարաբնակեցման հետ կապված բոլոր ծախսերը նախատեսված է իրականացնել նշված միջոցառման շրջանակներում), մինչդեռ 2025 թվականի բյուջեում նախատեսված չի Խորհրդատվական ծառայությունների ձեռքբերում։ Այդ նպատակով առաջարկում ենք 1049 ծրագրի 21026 «Ասիական Զարգացման Բանկի աջակցությամբ իրականացվող «Դիմակայուն և ներառական ճանապարհային հատվածի բարելավման ծրագիր», Սիսիան-Քաջարան Հյուսիսային հատվածի կառուցում» միջոցառման 5134 հոդվածով ավելացնել 22,000.0 հազար ՀՀ դրամ համաֆինանսավորման միջոցներից՝ նվազեցնելով նշված գումարը նույն ծրագրի 11016 միջոցառման 4657 հոդվածով նախատեսված միջոցներից: Սույն փոփոխությունը ազդեցություն չի ունենա 2026թ-ի բյուջեի նախագծի վրա:
Սույն փոփոխությունների արդյունքում 21026 միջոցառման արդյունքային ցուցանիշներում ավելացվում է ՀՕՏԾ նախագծման և գնահատման համար պայմանագրերի քանակը՝ համապատասխանաբար նվազեցնելով 11016 միջոցառմամբ նախատեսված շահառուների քանակը: 
-1049-21028 «Ֆրանսիայի աջակցությամբ իրականացվող Սիսիան-Քաջարան ճանապարհահատվածի Բարգուշատի թունելի կառուցում»
Հյուսիս-հարավ ճանապարհային միջանցքի ներդրումային ծրագրի Մ-2, Երևան- Երասխ – Նորավան - Տաթև - Կապան- Մեղրի- ՀՀ սահման միջպետական նշանակության ավտոմոբիլային ճանապարհի մաս հանդիսացող Սիսիան-Քաջարան ճանապարհահատվածի կառուցման ծրագրում ներառված է նաև Բարգուշատի թունելի կառուցման ծրագիրը: Բարգուշատի թունելի կառուցման ֆինանսավորումը ակնկալվում է իրականացնել Ֆրանսիայի կառավարության աջակցությամբ: Համաձայն միջազգային նորմերի թունելների նախագիծը պետք է անցնի անվտանգության փորձաքննություն, որը նախատեսվում է  իրականացնել Ֆրանսիայի կառավարության Տարածքային զարգացման և ապակենտրոնացման նախարարության ենթակայության տակ գործող «Թունելների ուսումնասիրությունների կենտրոնի» (CETU՝ Centre for Tunnel Studies) (շահույթ չհետապնդող կազմակերպություն) կողմից: 2025թ. օգոստոսի 4-ի №ԴԽ/17.1/26552-2025 գրությամբ ՀՀ տարածքային կառավարման և ենթակառուցվածքների նախարարի գրությամբ ներկայացվել է առաջարկ Ֆրանսիայի Տարածքային զարգացման և ապակենտրոնացման նախարարին՝ CETU կազմակերպության կողմից Բարգուշատի թունելի առկա մանրամասն նախագծային փաթեթը Եվրոպական 2004/54/EC դիրեկտիվին համապատասխանությունը ստուգելու, ինչպես նաև մշակելու տարհանման պլաններ։ 
CETU կազմակերպության հետ համագործակցության արդյունքում համատեղ կազմվել է նախագծի անվտանգության փորձաքննության համար աշխատանքների տեխնիկական առաջադրանք, և ծառայությունները գնահատվել են 14.500.000 ՀՀ դրամ: Սույն ծառայությունների մատուցման համար պետք է կնքվի համապատասխան Պայմանագիր, որը պետք է ֆինանսավորվի ՀՀ պետական բյուջեի միջոցներից: Հաշվի առնելով, որ 2025 թվականի բյուջեում նախատեսված չի վերոգրյալ Խորհրդատվական ծառայությունների ձեռքբերում, ուստի անհրաժեշտություն է առաջանում 2025թ-ի բյուջեում նախատեսել 21028 «Ֆրանսիայի աջակցությամբ իրականացվող Սիսիան-Քաջարան ճանապարհահատվածի Բարգուշատի թունելի կառուցում» միջոցառումը և 2025թ-ի համար անհրաժեշտ 8,700.0 հազար ՀՀ դրամ գումարը վերաբաշխել 5134 հոդվածին, ինչը առաջարկվում է իրականացնել նույն ծրագրի 11016 միջոցառման 4657 հոդվածով նախատեսված միջոցներից:
Սույն փոփոխությունը ազդեցություն չի ունենա 2026թ-ի բյուջեի նախագծի վրա:
Սույն փոփոխությունների արդյունքում 21028 միջոցառման արդյունքային ցուցանիշներում ավելացվում է Նախագծային աշխատանքների փորձաքննություն պայմանագրերի քանակը՝ համապատասխանաբար նվազեցնելով 11016 միջոցառմամբ նախատեսված շահառուների քանակը:
3. Ակնկալվող արդյունքը
Հայաստանի Հանրապետության ճանապարհների վիճակի բարելավում:
4. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեում չի առաջացնում եկամուտների և ծախսերի ավելացում: 
5. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
6. Նախագծի մշակման գործընթացում ներգրաված ինստիտուտները և անձինք.
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից: 
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագծի ընդունումը կնպաստի ՀՀ կառավարության 2021-2026թթ. ծրագրի 3-րդ բաժնի 3.2 կետով նախատեսված ճանապարհաշինության զարգացման ոլորտում ՀՀ կառավարության հետևյալ ռազմավարական խնդիրների իրագործմանը՝ այն է․ Հյուսիս-հարավ ճանապարհային միջանցքի Սիսիան-Քաջարան 60կմ երկարությամբ նոր  ճանապարհահատվածի կառուցման և Քաջարան-Ագարակ շուրջ 32կմ ճանապարհի վերակառուցման իրականացում:

